
Shri Sadashivashtakam

ಶ್ರೀಸದಾಶಿವಾಷ್ಟಕಂ

ನಂದಿಸ್ಕಂಧವಿರಾಜಿತಂ ಗಿರಿಜಾಪತಿಂ ಸುರಸುಂದರಂ
ಗಂಗಾಧಾರಕಪಾಪನಾಶಕತಾಂಡವಪ್ರಿಯನಾಗರಂ .

ಕಾಮಧ್ವಂಸಕಯೋಗಕಾರಕಮೋಕ್ಷದಾಯಕತ್ರ್ಯಂಬಕಂ
ವಂದೇ ಶ್ರೀಹರಪಾರ್ವತೀವರದಾಯಕಂ ಶಿವಶಂಕರಂ .. 1..

ಓಂಕಾರೇಶ್ವರಭೈರವಂ ಪ್ರಮಥೇಶ್ವರಂ ವಟುಕೇಶ್ವರಂ
ಶ್ರೀಮುಕ್ತೇಶ್ವರಭೀಮಶಂಕರಲೋಕನಾಥಮಹೇಶ್ವರಂ .

ಪಾತಾಲೇಶ್ವರನಂದಿಕೇಶ್ವರಶೂಲಿನಂ ಕಪಿಲೇಶ್ವರಂ
ವಂದೇ ಶ್ರೀಹರಪಾರ್ವತೀವರದಾಯಕಂ ಶಿವಶಂಕರಂ .. 2..

ಈಶಾನೇಶ್ವರಭೂತಖೇಚರಕ್ಷೇತ್ರಪಾಲಕಯೋಗಿನಂ
ನೇತ್ರಜ್ವಾಲಕದಕ್ಷನಾಶಕರಾಮತಾರಣಕಾರಿತಂ .

ಕಂಠೇ ವಾಸುಕಿಸರ್ಪಶೋಭಿತಕಾಲಕೂಟವಿಶೋಷಿತಂ
ವಂದೇ ಶ್ರೀಹರಪಾರ್ವತೀವರದಾಯಕಂ ಶಿವಶಂಕರಂ .. 3..

ಬ್ರಹ್ಮಾಮಾಧವಶಕ್ರಭಾಸ್ಕರಚಂದ್ರನಾರದಸೇವಿತಂ
ಹೇರಂಬಾನಲಯಕ್ಷಮಾರುತವಿಶ್ರವಾಸುತಪೂಜಿತಂ .

ಕೈಲಾಸಾಲಯಚಾರಿಣಂ ಪರಮೇಶ್ವರಂ ಗಿರಿವಾಸಿನಂ
ವಂದೇ ಶ್ರೀಹರಪಾರ್ವತೀವರದಾಯಕಂ ಶಿವಶಂಕರಂ .. 4..

ಯೋಗ್ನೀಭೀಷಣಕಾಲಕೌಣಪರಕ್ಷಕಿನ್ನರವಂದಿತಂ
ಸಿದ್ಧಶ್ರೀಘನಜೈನಗುಹ್ಯಕನಾಗನಾಯಕಚರ್ಚಿತಂ .

ಕಾಲೀಕಾಂತನೃಮುಂಡಲಂಬಿತಪಾದಪಂಕಜಶೋಭಿತಂ
ವಂದೇ ಶ್ರೀಹರಪಾರ್ವತೀವರದಾಯಕಂ ಶಿವಶಂಕರಂ .. 5..

ಲಿಂಗೇ ಶೋಭಿತಬ್ರಹ್ಮಭಾಸ್ವರಸತ್ಯಸೌರಭನಿರ್ಗುಣಂ
ಮಾಯಾತಾಮಸಸತ್ತ್ವರಾಜಸಗೌಣಕಾರಣಕಾರಿತಂ .

ವಿದ್ಯಾಪಂಕಜಧಾರಿಣಂ ಪುರುಷಾರ್ಥಕಾರಕಮಂಗಲಂ
ವಂದೇ ಶ್ರೀಹರಪಾರ್ವತೀವರದಾಯಕಂ ಶಿವಶಂಕರಂ .. 6..

ಬ್ರಹ್ಮಾಂಡಾಲಯಜೀವನಾಯಕನಾಯಕೇಶ್ವರಪೂಜಿತಂ
ವಂ ವಂ ವಂ ವಮಘೋಷಿತಂ ವಿಜಯಾರಸೇನ ವಿಲಾಸಿತಂ .

ಶ್ರೀಸದಾಶಿವಾಷ್ಟಕಂ

ಶ್ರೀಶ್ರೀಶ್ರೀ ಅವಧೂತಶೇಖರಸಿದ್ಧಗೋರಖನಾಮಿತಂ
ವಂದೇ ಶ್ರೀಹರಪಾರ್ವತೀವರದಾಯಕಂ ಶಿವಶಂಕರಂ .. 7..

ಶ್ರೀಮೃತ್ಯುಂಜಯಚಂದ್ರಶೇಖರಶ್ರೀಸ್ವಪ್ನೇಶ್ವರಶೂಲಿನಂ
ಮಾರ್ಕಂಡೇಶ್ವರಶ್ರೀಸುರೇಶ್ವರಭಸ್ಮಚಂದನಲೇಪಿತಂ .

ದಿಕ್ಪಾಲಾವೃತವೇದವರ್ಣಿತದಿವ್ಯತಾಧನದಾಯಕಂ
ವಂದೇ ಶ್ರೀಹರಪಾರ್ವತೀವರದಾಯಕಂ ಶಿವಶಂಕರಂ .. 8..

ಇತಿ ಶ್ರೀಪ್ರದೀಪ್ತನಂದಶರ್ಮವಿರಚಿತಂ ಶ್ರೀಸದಾಶಿವಾಷ್ಟಕಂ ಸಂಪೂರ್ಣಂ .

